
.. shrIgaNeshastuti ..

॥ શ્રીગણેશસ્તુતી  ॥
વન્દે ગજેન્દ્રવદનં વામાઙ્કારૂઢવલ્લભાશ્લિષ્ટમ્ ।
કુઙ્કુમરાગશોણં કુવલયિનીજારકોરકાપીડમ્॥ ૧॥
વિઘ્નાન્ધકારમિત્રં શઙ્કરપુત્રં સરોજદલનેત્રમ્ ।
સિન્દૂરારુણગાત્રં સિન્ધુરવક્ત્રં નમામ્યહોરાત્રમ્॥ ૨॥
ગલદ્દાનગણ્ડં મિલદ્ભૃઙ્ગષણ્ડં
ચલચ્ચારુશુણ્ડં જગત્ત્રાણશૌણ્ડમ્ ।

લસદ્દન્તકાણ્ડં વિપદ્ભઙ્ગચણ્ડં
શિવપ્રેમપિણ્ડં ભજે વક્રતુણ્ડમ્ ॥ ૩॥

ગણેશ્વરમુપાસ્મહે ગજમુખં કૃપાસાગરં
સુરાસુરનમસ્કૃતં  સુરવરં  કુમારાગ્રજમ્ ।
સુપાશસૃણિમોદકસ્ફુટિતદન્તહસ્તોજ્જ્વલં
શિવોદ્ભવમભીષ્ટદં શ્રિતતતેસ્સુસિદ્ધિપ્રદમ્॥ ૪॥
વિઘ્નધ્વાન્તનિવારણૈકતરણિર્વિઘ્નાટવીહવ્યવાટ્
વિઘ્નવ્યાલકુલપ્રમત્તગરુડો વિઘ્નેભપઞ્ચાનનઃ ।
વિઘ્નોત્તુઙ્ગગિરિપ્રભેદનપવિર્વિઘ્નાબ્ધિકુંભોદ્ભવઃ
વિઘ્નાઘૌઘઘનપ્રચણ્ડપવનો વિઘ્નેશ્વરઃ પાતુ નઃ ॥ ૫॥

